
Цуды пад Новы год: споўніліся
мары хлопчыкаў і дзяўчынак з
раённага  СПЦ,  аб  якіх  яны
распавялі  ў  пасланнях  на
“Ёлцы жаданняў”

Напярэдадні навагодніх святаў у Гомельскім раённым сацыяльна-
педагагічным  цэнтры  заўсёды  шмат  гасцей  і  падарункаў.
Споўніліся мары хлопцаў, пра якія яны загадзя распавялі ў
сваіх пасланнях, размешчаных на “ёлцы жаданняў” у Гомельскім
райвыканкаме.

Арганізацыі, установы, прадпрыемствы раёна выступілі ў ролі
добрых  чараўнікоў,  якія  дораць  жаданыя  падарункі:  цацкі,
адзенне, абутак, спартыўныя прыналежнасці. Павіншаваць дзяцей
і  ўручыць  ім  падарункі  прыехалі  кіраўніцтва  раёна  і

прадстаўнікі  прадпрыемстваў,  арганізацый,  сілавых  структур,
грамадскіх аб’яднанняў.



Член Савета Рэспублікі Нацыянальнага сходу Рэспублікі Беларусь
Таццяна Абель, кіраўнік цырка імя Валерыя Абеля, запрасіла



ўсіх  дзяцей  на  навагодні  паказ.  Благачынны  раённага
благачыння, пратаіерэй Арцемій Крывіцкі ўручыў падарунак ад
арцыбіскупа Гомельскага і Жлобінскага Стэфана — прынтэр, а ад
парафій Гомельскага раёна — прысмакі. Не забыліся сваіх даўніх
сяброў і байкеры, якія прыехалі павіншаваць дзяцей З Новым
годам.



 

Самы арыгінальны падарунак для выхаванцаў СПЦ зрабілі кінолагі
вайсковай  часці  5525:  яны  прыбылі  на  ранішнік  са  сваімі
чатырохногімі  памочнікамі,  якія  адразу  ж  сталі  ўлюбёнцамі
дзяцей. Дзякуючы служачым унутраных войскаў на тэрыторыі СПЦ
разгарнулася  і  вялікая  “гасцёўня  Дзеда  Мароза”,  а  байцы
падрыхтавалі для дзяцей і гасцей свята смачную салдацкую кашу.

Прыгожыя ўборы, карнавальныя маскі казачных герояў і жывёл,
мішура  і  прыгажуня-ёлка,  вясёлы  карагод,  песні  і  гульні,
Маляўнічыя фотозоны — усё стварала выдатную атмасферу свята.
Прывезці падарункі для дзяцей Дзеду Марозу дапамог тыграня-
гаспадар наступнага года, якога сыграў выхаванец сацыяльна-
педагагічнага цэнтра Максім.

Дырэктар СПЦ Вера Рудзянок падзякавала ўсіх гасцей за тое, што
падарылі дзецям свята, стварылі для іх казачнае навагодняе
настрой.









 


